КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

“Интернат бӧрын бать-мамтӧм челядь  да бать-мам дӧзьӧртӧг кольӧм челядь лыдысь йӧзлӧн олӧм бӧрся видзӧдӧм Коми Республикаын котыртӧм йылысь” Коми Республикаса Веськӧдлан котырлӧн 2011 во кӧч тӧлысь 12 лунся 379 №-а шуӧмӧ вежсьӧмъяс пыртӧм йылысь 
Коми Республикаса Веськӧдлан котыр шуис:

1. Пыртны “Интернат бӧрын бать-мамтӧм челядь  да бать-мам дӧзьӧртӧг кольӧм челядь лыдысь йӧзлӧн олӧм бӧрся видзӧдӧм Коми Республикаын котыртӧм йылысь” Коми Республикаса Веськӧдлан котырлӧн 2011 во кӧч тӧлысь 12 лунся 379 №-а шуӧмӧ вежсьӧмъяс содтӧдын индӧм серти.

2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм бӧрын.

СОДТӦД

“Бать-мамтӧм челядь  да бать-мам дӧзьӧртӧг кольӧм челядь лыдысь йӧзлысь интернат бӧрын олӧм бӧрся видзӧдӧм Коми Республикаын котыртӧм йылысь” Коми Республикаса Веськӧдлан котырлӧн 2011 вося кӧч тӧлысь 12 лунся 379 №-а шуӧмӧ пыртӧм
ВЕЖСЬӦМЪЯС
“Бать-мамтӧм челядь  да бать-мам дӧзьӧртӧг кольӧм челядь лыдысь йӧзлысь интернат бӧрын олӧм бӧрся видзӧдӧм Коми Республикаын котыртӧм йылысь” Коми Республикаса Веськӧдлан котырлӧн 2011 вося кӧч тӧлысь 12 лунся 379 №-а шуӧмын:

1. 3 пункт гижны тадзи:
“3. Тайӧ шуӧм олӧмӧ пӧртӧм бӧрся видзӧдны Коми Республикаса Юралысьӧс вежысь Т.Н. Николаевалы”.

2.  Бать-мамтӧм челядь лыдысь йӧзлысь да бать-мам дӧзьӧртӧг кольӧм челядьлысь интернат бӧрын олӧм бӧрся видзӧдӧм Коми Республикаын котыртӧм йылысь положениеын, мый вынсьӧдӧма шуӧмӧн (содтӧд):

1) “Панас” I юкӧдын:

а) 1 пункт гижны тадзи:

“1. Тайӧ Положениеыс ладмӧдӧ  бать-мамтӧм челядьлысь да бать-мамтӧм дӧзьӧртӧг кольӧм челядьлысь, бать-мамтӧм челядь да бать-мам дӧзьӧртӧг кольӧм челядь лыдысь 18 арӧссянь 23 арӧсӧдз йӧзлысь, кодъяс лоӧны  бать-мамтӧм челядьлы да бать-мам дӧзьӧртӧг кольӧм челядьлы, а сідзжӧ бать-мамтӧм челядь да бать-мам дӧзьӧртӧг кольӧм челядь лыдысь йӧзлы учреждениеясын выпускникъясӧн, кодъясӧс быдтісны опека (попечительство) улын семьяясын (водзӧ – бать-мамтӧм челядь да бать-мам дӧзьӧртӧг кольӧм челядь лыдысь йӧз),  интернат бӧрын олӧм бӧрся видзӧдӧм.”;
б) 3 пунктын:

медводдза абзацын “вӧдитчӧны татшӧм вежӧртасӧн” кывъяс вежны “вӧдитчӧны татшӧм вежӧртасъясӧн” кывъясӧн;

мӧд абзацын “(водзӧ – интернат бӧрын олӧм бӧрся видзӧдӧм).” кывъяс вежны  “(водзӧ – интернат бӧрын олӧм бӧрся видзӧдӧм);”;

содтыны татшӧм выль абзацъяс:

“туйдысь – бать-мамтӧм челядьлы да бать-мам дӧзьӧртӧг кольӧм челядьлы учреждениеын, вылыс тшупӧда уджсикасӧ йӧзӧс велӧдан учреждениеын, кӧні бать-мамтӧм да бать-мам дӧзьӧртӧг кольӧм челядь лыдысь йӧзӧс велӧдӧны Коми Республикаса республиканскӧй сьӧмкуд либӧ меставывса сьӧмкуд тшӧт весьтӧ, уджалысь, кодӧс индӧма Коми Республикаса йӧзӧс велӧдан министерствоӧн, коді интернат бӧрын видзӧдӧ бать-мамтӧм челядьлы да бать-мамтӧм дӧзьӧртӧг кольӧм челядьлы, бать-мамтӧм да бать-мам дӧзьӧртӧг кольӧм челядь лыдысь 18 арӧссянь 23 арӧсӧдз йӧзлы велӧдан учреждениеса выпускникъяслӧн олӧм бӧрся. 

Туйдысьясӧн вермасны лоны Россия Федерацияса тыр арлыда граждана сы вылӧ видзӧдтӧг, мужичӧй либӧ нывбаба, гӧтыра (верӧс сайын) либӧ абу, кутшӧм тӧдӧмлуна, татшӧм йӧз кындзи:

бать-мам;

йӧз, кодъясӧс ёрдӧн лыддьӧма кывкутны вермытӧмӧн либӧ мыйтакӧ кывкутны вермытӧмӧн;

йӧз, кодъясӧс мездӧма бать-мам инӧдысь либӧ дзескӧдӧма бать-мам инӧдын;

йӧз, кодъясӧс мездӧма опекунлӧн (попечительлӧн), приёмнӧй бать-мамлӧн, патронатнӧй воспитательлӧн могъясысь оланпас серти сылы индӧм могъяс абу коланнога збыльмӧдӧмысь;

йӧз, кодъяс дзоньвидзалун серти оз вермыны збыльмӧдны бать-мамлысь инӧдсӧ;

йӧз, кодъяс висьӧны хроническӧй алкоголизмӧн либӧ наркоманияӧн;

йӧз, кодъяслӧн абу пыр оланін;

йӧз, кодъяслӧн эм вештытӧм судимосьт сьӧкыд либӧ торйӧн ёна сьӧкыд мыж вӧчӧмысь;

пи (ныв) пыдди босьтысь вӧвлӧм йӧз, кор пи (ныв) пыдди босьтӧмсӧ киритӧма налӧн мыж вӧсна;

йӧз, кодъяслӧн эм либӧ вӧвлі судимосьт, кодъясӧс вештӧны либӧ вештісны уголовнӧй мыж (сэтшӧм йӧз кындзи, кодъяс серти уголовнӧй мыжсӧ дугӧдӧма реабилитируйтан подувъяс серти) мортлӧн олӧмлы да дзоньвидзалунлы, вӧлялы, мортлӧн пыдди пуктӧмлы да морт нимлы паныд (сэтшӧм случай кындзи, кор оланпаслы паныд сійӧс меститӧма психиатрическӧй стационарӧ, суклялӧма да увтыртӧма), мужичӧйлӧн либӧ нывбабалӧн вӧрзьӧдтӧмлунлы да мужичӧйлӧн либӧ нывбабалӧн вӧлялы, семьялы да тыр арлыдтӧмъяслы, олысьяслӧн дзоньвидзалунлы да ӧтйӧза мывкыдлунлы, канмулӧн оланподувлы да видзчысянлунлы паныд, а сідзжӧ ӧтйӧза видзчысянлунлы паныд мыж вӧчӧмысь.”;

2) “Интернет бӧрын олӧм бӧрся видзӧдӧм котыртӧмын юалӧмъяс” II юкӧдын:

а) 5 пункт гижны тадзи:

“5.  Бать-мамтӧм челядь  да бать-мам дӧзьӧртӧг кольӧм челядь лыдысь йӧзлысь, кодъясӧс быдтісны опека (попечительство) улын семьяясын,  интернат бӧрын олӧм бӧрся видзӧдӧны Коми Республикаса олысьяслы социальнӧй отсӧг сетан системалӧн канму учреждениеяс, кодъяс уджалӧны челядькӧд, (водзӧ – канму учреждение) бать-мамтӧм челядь  да бать-мам дӧзьӧртӧг кольӧм челядь лыдысь йӧзлӧн збыль олан места серти бать-мамтӧм челядь  да бать-мам дӧзьӧртӧг кольӧм челядь лыдысь йӧзлӧн шыӧдчӧм вылӧ подуласьӧмӧн документ либӧ мортӧс эскӧдысь мукӧд документ сетігӧн.”;

б) содтыны татшӧм 5¹ пункт:

5¹ Бать-мамтӧм челядьлы да бать-мам дӧзьӧртӧг кольӧм челядьлы учреждениеяс да вылыс тшупӧда уджсикасӧ йӧзӧс велӧдан учреждениеяс, кӧні бать-мамтӧм челядь  да бать-мам дӧзьӧртӧг кольӧм челядь лыдысь йӧз велӧдчӧны Коми Республикаса республиканскӧй сьӧмкудлӧн либӧ меставывса сьӧмкудъяслӧн тшӧт весьтӧ:

1) лӧсьӧдӧны да пӧртӧны олӧмӧ  бать-мамтӧм челядь да бать-мам дӧзьӧртӧг кольӧм челядь лыдысь йӧзӧс асшӧр олӧмӧ дасьтан уджтасъяс;

2) отсалӧны овмӧдчыны  бать-мамтӧм челядь  да бать-мам дӧзьӧртӧг кольӧм челядь лыдысь йӧзлы, кодъяс лоӧны налӧн выпускникъясӧн либӧ велӧдчысьясӧн, а сідзжӧ  бать-мамтӧм челядь  да бать-мам дӧзьӧртӧг кольӧм челядь лыдысь йӧзлы, кодъясӧс быдтӧма опека (попечительство) улын семьяясын;

3)  лӧсьӧдӧны интернат бӧрын бать-мамтӧм челядь  да бать-мам дӧзьӧртӧг кольӧм челядь лыдысь йӧзлӧн олӧм бӧрся видзӧдан торъя план, бӧрйӧны да индӧны туйдӧдысьясӧс бать-мамтӧм челядь да бать-мам дӧзьӧртӧг кольӧм челядь лыдысь йӧз серти интернат бӧрын олӧм бӧрся видзӧдӧм могысь налӧн велӧдчан места серти да видзӧдӧны бать-мамтӧм челядь  да бать-мам дӧзьӧртӧг кольӧм челядь лыдысь йӧз серти интернат бӧрын олӧм бӧрся Коми Республикаса йӧзӧс велӧдан министерствоӧн вынсьӧдан пӧрадок серти;

4) отсалӧны туйдӧдысьяслы  методическӧя котыртӧмын;

5) отсалӧны туйдӧдысьяслы  интернат бӧрын бать-мамтӧм челядь  да бать-мам дӧзьӧртӧг кольӧм челядь лыдысь йӧзлӧн олӧм бӧрся видзӧдан торъя планъяс збыльмӧдӧмын.”;

в) 6 пункт гижны тадзи:
“6.  Бать-мамтӧм челядь  да бать-мам дӧзьӧртӧг кольӧм челядь лыдысь йӧзлӧн, кодъясӧс быдтӧма опека (попечительство) улын семьяясын, интернат бӧрын олӧм бӧрся видзӧдӧны канму учреждение да бать-мамтӧм челядь  да бать-мам дӧзьӧртӧг кольӧм челядь лыдысь йӧз костын интернат бӧрын олӧм бӧрся видзӧдӧм йылысь кырымалӧм сёрнитчӧм вылӧ подуласьӧмӧн (дон босьттӧг) ылӧса форма серти, мый вынсьӧдӧма Коми Республикаса йӧзлы социальнӧй отсӧг сетан агентстволӧн тшӧктӧдӧн (водзӧ – сёрнитчӧм).”;

г) 7 пунктын:

медводдза абзацын “интернат бӧрын олӧм бӧрся видзӧдӧ” кывъяс водзын содтыны “бать-мамтӧм челядь  да бать-мам дӧзьӧртӧг кольӧм челядь лыдысь йӧзлӧн, кодъясӧс быдтӧма опека (попечительство) улын семьяясын,” кывъяс;

2 да 3 пунктувъясын “сьӧмкуд” кыв киритны;

д) 8 пунктын 11 пунктув киритны;

3) “Интернет бӧрын олӧм бӧрся видзӧдӧм кузя опека да попечительство органъяслӧн удж” III юкӧдса 9 пунктлӧн 2 пунктулын “сьӧмкуд” кыв киритны.
Вуджӧдіс Христофорова Л.П.  6 609пас
